
BO‘LAJAK BOSHLANG‘ICH SINF 
O‘QITUVCHILARIDA TANQIDIY 
FIKRLASH

 

Chinaliyeva Ayjamal Baxitjanovna
Nizomiy nomidagi O‘zbekiston Milliy pedagogika universiteti o‘qituvchisi

Annotatsiya: Boshlang‘ich sinf o‘qituvchilarini tanqidiy fikrlash madaniyatini shakllantirish hozirgi zamon ta’limining eng 
dolzarb masalalaridan biridir. Bugungi kunda jamiyatda ro‘y berayotgan jadal o‘zgarishlar, dunyodagi axborot oqimining 
kuchayib borishi, yangi texnologiyalarning tatbiqi va fan-texnika yutuqlari natijasida o‘qituvchidan ham an’anaviy, ham 
zamonaviy ko‘nikmalarga ega bo‘lish talab qilinmoqda. Tanqidiy fikrlash esa bu talablarga javoban kasbiy o‘sishga, 
shaxsiy rivojlanishga va o‘quvchilarni rivojlantirishga zamin yaratadi. Tanqidiy fikrlash - har qanday axborotni chuqur 
tahlil qilish, uning mohiyatini anglash, turli nuqtai nazarlarni qiyoslash va ularni asosli ravishda baholash hamda xulosaga 
kelish qobiliyatidir. Bu jarayon ta’limda, ayniqsa boshlang‘ich bosqichda muhim ahamiyat kasb etadi, chunki dastlabki 
bilimlar asosida mustaqil fikrlay oladigan, so‘z erkinligiga ega va o‘zgalar fikrini hurmat qiladigan shaxslar shakllanishiga 
yordam beradi.

Kalit so‘zlar: boshlang‘ich sinf o‘qituvchisi, tanqidiy fikrlash, innovatsion yondashuv, zamonaviy ta’lim, kasbiy rivojlanish, 
demokratik muhit.
Abstract: The formation of a culture of critical thinking among primary school teachers is one of the most pressing issues 
in modern education. Today, as a result of the rapid changes taking place in society, the increasing flow of information in 
the world, the introduction of new technologies and scientific and technical achievements, teachers are required to pos-
sess both traditional and modern skills. Critical thinking, in response to these requirements, creates the basis for profes-
sional growth, personal development and the development of students. Critical thinking is the ability to deeply analyze any 
information, understand its essence, compare different points of view and reasonably evaluate them, and draw conclu-
sions. This process is of great importance in education, especially at the initial stage, because it helps to form individuals 
who, based on initial knowledge, can think independently, have freedom of speech and respect the opinions of others.

Key words: primary school teacher, critical thinking, innovative approach, modern education, professional development, 
democratic environment.
Аннотация: Формирование культуры критического мышления среди учителей начальной школы является одним 
из наиболее актуальных вопросов современного образования. Сегодня, в результате стремительных изменений 
в обществе, растущего потока информации в мире, внедрения новых технологий и научно-технических дости-
жений, от учителей требуются как традиционные, так и современные навыки. Критическое мышление, отвечая на 
эти требования, создает основу для профессионального роста, личностного развития и развития учащихся. Кри-
тическое мышление - это способность глубоко анализировать любую информацию, понимать ее суть, сравнивать 
различные точки зрения и обоснованно оценивать их, а также делать выводы. Этот процесс имеет большое зна-
чение в образовании, особенно на начальном этапе, поскольку он помогает формировать личности, которые, опи-
раясь на исходные знания, могут мыслить самостоятельно, обладают свободой слова и уважают мнения других.

Ключевые слова: учитель начальной школы, критическое мышление, инновационный подход, современное 
образование, профессиональное развитие, демократическая среда.

KIRISH
Hozirgi kunda ta’lim jarayonining har bir bosqichida o‘qituvchidan zamon talablari asosida innovatsion, 

ilg‘or va mustaqil fikrlay oladigan shaxs bo‘lish talab qilinmoqda. Ayniqsa, boshlang‘ich sinf o‘qituvchilari uchun 
bu juda muhim, chunki ular yosh avlodga nafaqat dastlabki bilimlarni, balki mustaqil fikrlash va to‘g‘ri xulosa 
chiqarish ko‘nikmasini ham singdiradilar. Kelajakda boshlang‘ich sinf o‘qituvchisi bo‘lishni maqsad qilgan har 
bir talaba uchun tanqidiy fikrlash qobiliyatini rivojlantirish zamonaviy ta’lim muammolarini samarali hal etishda, 
mustahkam bilim va kompetensiyaga ega bo‘lishda asosiy omil hisoblanadi. Tanqidiy fikrlash shaxs taraqqi
yotining muhim ko‘rsatkichidir. O‘qituvchi bu qobiliyatga ega bo‘lsa, u faqat o‘quv materialini yetkazib beruvchi 

emas, balki zamonaviy tafakkurli, ochiq, yangiliklarni tezda qabul qila oluvchi pedagog sifatida shakllanadi. Bu 
o‘zgarish unga dars davomida turli usullardan faol va samarali foydalanish, o‘rganuvchining qiziqishini oshirish, 
talaba yoki o‘quvchining savollarini ochiq kutish, unga ko‘proq mustaqil izlanish imkonini yaratish kabi muhim 
fazilatlarni beradi. Bunday yondashuvlar orqali bilimlarni faqat yod olish emas, balki uni to‘g‘ri tahlil qilish, 
hayotiy voqealar va bilimlarni tahlil asosida o‘zlashtirish imkonini ochadi.

MAVZUGA OID ADABIYOTLAR SHARHI
Tanqidiy fikrlanadigan pedagog shaxs doimo yangiliklar izlaydi, har qanday axborotni, dars materiali 

yoki tarbiyaviy jarayon bo‘ladimi, yuzaki emas, balki chuqur tahlil qilishga odatlanadi. Bu jihat pedagogning 
ilmiy-tadqiqot ishlariga ham, sinfdagi faoliyatiga ham ijobiy ta’sir ko‘rsatadi. Zamonaviy boshlang‘ich sinf o‘qi
tuvchisi hayotdagi har bir holat, har bir bilim, har bir yangi uslub yoki texnologiyani o‘z-o‘zidan to‘liq va qat’iy deb 
qabul qilmasdan, ularni izchil tahlil qilgan holda, mustaqil xulosa chiqarishni o‘rganishi muhim. Bu madaniyat 
unga ham zamonaviy ta’lim standartlariga moslashish, ham kelajak pedagogik faoliyatda o‘quvchilar uchun 
haqiqiy ustoz bo‘lish imkoniyatini beradi. Boshlang‘ich sinf o‘qituvchilarini tanqidiy fikrlash asoslarida tayyorlash 
ularning kasbiy shakllanishida, o‘z ustida ishlashga bo‘lgan motivatsiyani kuchaytirishda va jamiyat hayotida 
faol ishtirokchi sifatida mahoratini mustahkamlashda muhim ahamiyat kasb etadi. Tanqidiy fikrlash orqali o‘qi
tuvchi har qanday yangilik yoki muammoni to‘g‘ri tahlil qilishni, o‘z fikrini asosli va ravon ifoda etishni, doimo 
izlanishda holda biror-bir xulosaga kelishni rivojlantiradi [1].

Amaliyotda tanqidiy fikrlash madaniyatiga ega bo‘lgan o‘qituvchilar sinf yoki maktab hayotida jamoa bilan 
samarali ishlaydilar, bilim almashgan holda doimiy taraqqiyot sari intiladilar. Zamonaviy bilimlarni o‘z vaqtida 
o‘rganib, o‘quvchilar va hamkasblar bilan ochiq va konstruktiv muloqot olib boradilar. Bunday o‘qituvchi ko‘proq 
savollar beradi, turli jihatlarni aniqlaydi, yangi usullar va tajribalardan foydalanishga harakat qiladi. Shu sababli, 
ularning professional rivojlanish darajasi yuqori bo‘ladi, doimiy bilimga chanqoqlik va o‘z ustida ishlash kompe-
tensiyasiga ega bo‘ladilar [2].

TADQIQOT METODOLOGIYASI
Pedagog kadrlarni tayyorlashda universitet va institutlarda tanqidiy fikrlash ko‘nikmasini shakllantirishga 

alohida e’tibor qaratilishi kerak. Bunda innovatsion darslar, interfaol metodlar, ochiq va ixtiyoriy baholash tizimi, 
talabalarda jamoaviy ishlash va o‘z-o‘zini tahlil qilish kabi usullar alohida ahamiyat kasb etadi. Har bir o‘qituvchi 
zamonaviy jamiyatda mustaqil qarashlari, o‘zining nuqtai nazariga egadir va bu fazilatni yosh avlodga yetka-
zishda ulkan mas’uliyatni his qiladi. Hamda yosh pedagoglar uchun mustaqil izlanish, talabchanlik, qat’iyatlilik, 
yangi bilim va ko‘nikmalarni o‘zlashtirish imkonini ochadi. Bugungi ta’lim tizimida tanqidiy fikrlashni rivojlantirish 
orqali, o‘qituvchi jamiyat taraqqiyotida faol ishtirokchi, istiqbolli o‘quv bolalarga ustoz, o‘z sohasini chuqur o‘rga-
nayotgan bilimdon mutaxassis sifatida yetishib chiqadi. Keyingi yillarda intellektual salohiyati boy, tez fikrlovchi, 
har qanday yangilikka tayyor bo‘lgan boshlang‘ich sinf o‘qituvchilariga bo‘lgan ehtiyoj ortib bormoqda. Tanqidiy 
fikrlash natijasida pedagog bilimlarni chuqur idrok etadi, axborotni saralaydi, hayotdan to‘g‘ri xulosa chiqaradi, 
turli qarashlarga ochiqlik bilan yondashadi [3].

O‘qituvchida tanqidiy fikrlash ko‘nikmasi o‘z kasbida malakali bo‘lish, eskirgan yoki eskirmagan bilimlarni 
farqlash, o‘z ustida ishlashga doimiy harakat qilish, mulohazali va argumentli nutq egasi bo‘lish, hamda o‘z 
fikrini mustaqil va ishonchli ifoda etishga sharoit yaratadi. Bunday o‘qituvchi sinfda ijobiy muhit shakllantirib, 
bolalarda ham o‘z fikrini ochiq ayta olishga, o‘zgalarga hurmat bilan yondashishga, yangi bilimlarni chuqur 
o‘zlashtirishga rag‘bat uyg‘otadi. Kasbiy faoliyatini tanqidiy fikrlash asosida tashkil etadigan o‘qituvchi yangi 
texnologiyalar, zamonaviy pedagogik yondashuvlar va nufuzli ilmiy yangiliklarni ham tezroq o‘zlashtira oladi. 
O‘z faoliyatini ochiq va tanqidiy tahlil qilish unga mavjud muammolarni aniqlash va ularni to‘g‘ri bartaraf etish, 
hamkasblar bilan fikr almashish, bilim va tajriba almashish orqali o‘z salohiyatini yanada oshirish imkonini 
beradi.

TAHLIL VA NATIJALAR
Tanqidiy fikrlash maktabning umumiy ma’naviy muhitiga ijobiy ta’sir ko‘rsatadi. Bu ko‘nikmaga ega bo‘lgan 

pedagoglar sinf jamoasida demokratik muhit yaratish, ochiq va samarali muloqot, muammolarni birgalikda 
hal etish va kuchli jamoaviylik tamoyillarini rivojlantirishda namuna bo‘ladilar. Ular o‘quvchilar bilan har bir 
masalani tahlil qilgan holda muhokama qiladi, o‘z fikrini asoslashga va boshqalarning fikrini hurmat qilishga 
o‘rgatadilar. Zamonaviy o‘qituvchi uchun tanqidiy fikrlash shunchaki ko‘nikma emas, balki kasbiy rivojlanish, 
shaxsiy taraqqiyot va doimiy o‘zgarishga tayyorlikning uyg‘unlashgan holatidir. Bunday pedagog jamiyatda 
zamonaviy va ijodiy tafakkurga ega, keng dunyoqarashli shaxslar yetishib chiqishiga zamin yaratadi. Bu ulkan 
mas’uliyat va yuqori talablar zamonamiz boshlang‘ich sinf o‘qituvchilaridan ham mustaqil fikrlash, doimiy o‘z 

ustida ishlash, bilim va malaka orttirishga doimiy intilishni taqozo etmoqda. Tanqidiy fikrlashning shakllanishi 
ta’limiy tizimda, xususan pedagogik yo‘nalishlarda mustahkam poydevor sifatida qad rostlaydi. Boshlang‘ich 
sinf o‘qituvchilari uchun bu sifat hamkasblar bilan sog‘lom raqobat, do‘stona va samimiy muloqot, o‘quvchilarga 
individual yondashuv, dars jarayonlarida o‘z fikrini erkin ifoda etish, hayotda duch keladigan har turli muammo-
larga to‘g‘ri va tezkor yechim topish imkonini beradi. Bu, o‘z navbatida, bilim sifatining oshishiga, o‘quvchilar 
yetuk shaxs bo‘lib shakllanishiga xizmat qiladi.

Mahoratli va tanqidiy fikrlaydigan pedagoglar boshlang‘ich ta’limning har bir yo‘nalishida yangi yutuqlarga 
erishadilar, sinfda innovatsion usullardan to‘g‘ri va samarali foydalanadilar, o‘quvchilarni mustaqil va erkin 
fikrlashga, o‘z hayotlarida to‘g‘ri yo‘llar tanlashga o‘rgatadilar. Bunday o‘qituvchilarning kasbiy o‘sish sur’ati 
yuqori bo‘lib, ular uchun zamonaviy ta’lim muhitida har bir yangilikni tezda o‘zlashtirish, doimiy rivojlanish 
bo‘yicha mustahkam motivatsiya shakllanadi [4].

Tanqidiy fikrlash nafaqat kasbiy rivojlanish, balki o‘qituvchining shaxs sifatida jamiyatda o‘z o‘rnini mustah-
kamlashi, har qanday yangilik va muammoga ochiq ko‘z bilan qarab, oqilona yechim taklif qilishi, bolalarda 
do‘stlik, insoniylik, hurmat va fidoyilik kabi qadriyatlarni singdirishida ham muhim vositadir. Bu fazilat o‘qituvchini 
har qanday sharoitda ham o‘z nuqtai nazarini yo‘qotmaydigan, mustaqil va zamonaviy tafakkur egasi sifatida 
pishitadi. Kelajak avlodning intellektual va ma’naviy barkamolligini ta’minlashga, har tomonlama rivojlangan 
shaxs bo‘lib ulg‘ayishiga to‘g‘ri ta’sir etuvchi omillar sirasiga boshlang‘ich sinf o‘qituvchisining tanqidiy fikrlash 
qobiliyati va bu borada o‘z ustida doimiy ishlash madaniyatini misol qilib ko‘rsatish mumkin. Ana shu fazilatlar 
natijasida o‘qituvchi o‘zini jamiyatning yetakchi kuchi, kelajak ustasi va ishinchli hamkori deb hisoblashga asos 
yaratadi [5].

Tadqiqot natijalari shuni ko‘rsatadiki, bo‘lajak boshlang‘ich sinf o‘qituvchilarida tanqidiy fikrlash ko‘nik-
malarini shakllantirish ularda mustaqil qaror qabul qilish, muammolarga kreativ yondashish va chuqur tahlil 
qilish qobiliyatini rivojlantiradi. O‘quv jarayonida turli metod va uslullardan foydalanish, ayniqsa interaktiv 
mashg‘ulotlar, amaliy topshiriqlar hamda guruhiy ishlarga katta e’tibor berilishi natijasida talabalarning fikrlash 
darajasi va ijtimoiy faolligi ortadi. Bo‘lajak o‘qituvchilar tanqidiy fikrlash asoslarini puxta o‘zlashtirganda, ular o‘z 
o‘quvchilarida ham shu ko‘nikma va qobiliyatlarni osonlikcha shakllantira oladi. Natijada zamonaviy talablarga 
mos, mustaqil, har bir vaziyatga ongli yondasha oladigan, o‘z fikrini aniq va ravshan ifodalaydigan shaxslarni 
tarbiyalash imkoniyati kengayadi. Shu bilan birga, tanqidiy fikrlash o‘qituvchilarning o‘z kasbiy bilim va salohi-
yatini doimiy ravishda oshirib borishiga, yangiliklarni tezda o‘zlashtirishiga yordam beradi. Umuman olganda, 
bo‘lajak boshlang‘ich sinf o‘qituvchilarining tanqidiy fikrlash ko‘nikmalarini rivojlantirish ularning kasbiy faoli-
yatida muhim ahamiyat kasb etadi hamda ta’lim sifatini oshirishga samarali ta’sir ko‘rsatadi.

XULOSA VA TAKLIFLAR 
Xulosa qilib aytilsa, boshlang‘ich sinf o‘qituvchilarida tanqidiy fikrlash madaniyatini shakllantirish 

zamonaviy ta’lim sohasining asosiy yo‘nalishi hisoblanadi. Bu qobiliyat ham pedagogning kasbiy o‘sishida, ham 
o‘quvchilarni yangi zamon talablariga mos tarbiyalashda, ham ta’lim muassasasida sog‘lom va ochiq muhitni 
vujudga keltirishda muhim rol o‘ynaydi. Tanqidiy fikrlash orqali pedagog mustaqil qaror qabul qilish, chuqur 
tahlil qilish va yangiliklarni o‘zlashtirishga doim tayyor bo‘lib, zamonaviy jamiyatda innovatsion yondashuvlar 
bilan yetakchi o‘rinda bo‘lishi mumkin. Shu boisdan, bu sifat ustuvor ahamiyat kasb etib, har bir o‘qituvchi har 
kuni o‘z ustida mas’uliyat bilan ishlashi darkor.

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Ta’limda menejment

